
13. maj 2024                                                       UPA2024/90 

 

  

Naqqiut 

Siunnersuut 27. Marts 2024-meersoq taarserpaa 

(Makku naqqiutigineqarput. Siunnersuutip qulequtaani oqaaseq ‘angalatisinissamullu’ 

ilanngunneqarpoq) 

Inatsisartut Suleriaasianni § 36 naapertorlugu oqallisissiatut siunnersuut imaattoq matumuuna 

saqqummiuppara: 

Inuussutissarsiutigalugu aalisartunut piniartunullu umiatsiaararsinissamut 

angallatisinissamullu tapiiffigitittalernissaat anguniarlugu inuussutissarsiutigalugu aalisartut 

piniartullu siuarsarnissaanut inatsit Naalakkersuisut allannguutissaanik 

siunnersuuteqarnissaat pillugu oqallisissiaq. 

(Inatsisartunut ilaasortaq Jens Napâtôk, Naleraq) 

Naluneqanngitsutut siusinnerusukkut Inuussutissarsiutigalugu tapiisarneq – ESU-lån – aalisartunut 

piniartunullu iluaqutaasimasoq atuussimagaluarpoq, ajoraluartumilli tamanna massakkut 

atuukkunnaarnikuuvoq.  

 

Tamanna Grønlandsbankenip erseqqissumik aalisartunut umiatsiaararsortunut taarsigassarsisitsineq 

tapiissaarnini unitsinnikuullugu nalunaarutigereermassuk ajornannginnerulersimanngilaq 

pitsanngorsimananilu.  

 

ESU aqqutigalugu taarsigassarsiniarneq periarfissaajunnaarmat aamma aningaaserivimmit 

taarsigassarsineq unitsinneqarmat aalisartut piniartullu amerlasuut ineriartortitsinermut aamma 

angallatimik taarsernissaannut periarfissaarutsinneqarput, naak piniarneq aalisarnerlu nunami maani 

inuussutissarsiutit pingaarnersarigaluaraat, tamannalu Naleqqap isornartoqartittorujussuuaa.  

 

Ilumoorsinnaanngilarmi nunami inuussutissarsiutit pingaarnersaat aalisarnermik piniarnermillu 

pissutsit pitsanngortinnissaannut ineriartortitsineq mattunneqarsinnaappat?  

 

Nassuerutigineqassaarlu ullutsinni aalisariutit amerlasuut pisoqaavallaalersimaneri aamma 

pitsanngorsarnissaannut taarsernisaannullu pisariaqartitsineri.  

 

Taamaattumik siunnersuutigaarput aalisartunut piniartunullu ESU-lånimik 

taarsigassarsitsisinnaaneq ammaateqqinneqarnissaa ujartorparput, tamannalu inuiaqatigiinnut 

tamanut iluaqutaassaaq tassami inuussutissarsiut pingaarneq eqqartorneqarmat. 

Apeqqummik pingaaruteqarluinnartumik pitsaasumik piviusorsiortumillu oqallinnissaq 

qilanaaralugu. 


